Informacije za ŠTAND: 

Kontakt informacije: 

Naziv lokalne zajednice: Grad Živinice

Ime i prezime osobe/osoba koja će se nalaziti na štandu (virtualnom) u toku sajma: Admir Aljić

Kontakt e-mail: info@gradzivinice.ba 

Kontakt Telefon: 035/743-304
Adresa, grad, država: Ulica Alije Izetbegovića br.28, Živinice 75270, Bosna i Hercegovina

Link za zoom ili neki drugi komunikator preko kojeg želite održavati B2B sastanke:

Web adresa: www.gradzivinice.ba

Linkovi za društvene mreže:  
 Grad Živinice - Home | Facebook
Samir Kamenjakovic - Home | Facebook
O LOKALNOJ ZAJEDNICI: 

Grad Živinice se nalazi u sjeveroistočnom dijelu Bosne i Hercegovine. Administrativno pripada

Federaciji Bosne i Hercegovine, Tuzlanskom kantonu. Područje općine zauzima površinu od 298 km² i smještena je na nadmorskoj visini od 213 m, što je veoma povoljno sa stanovišta razvoja poljoprivredne proizvodnje, industrije, građenja i održavanja saobraćajnica i drugih sistema komunalne infrastrukture.

Klima je umjereno kontinentalna (prosječna temperatura u januaru iznosi 0,8°C, a u julu 19,5°C) i pogoduje različitim vidovima poljoprivredne proizvodnje: uzgoj voća , povrća i stoke, kao i razvoj prehrambene industrije.

Povoljan geo-strategijski položaj i dobra saobraćajna povezanost čini je posebno atraktivnom za

investitore. Živinice su grad sa tendencijom ekonomskog i privrednog razvoja, baziranog na povoljnom geografskom položaju i vlastitim prirodnim i privrednim resursima.

Prema podacima Federalnog zavoda za statistiku (juni 2018. godine) na području Grada Živinice živi ukupno 57.964 stanovnika. Stanovništvo živi u 26 mjesnih zajednica. 

Broj zaposlenih u 2018. godini je iznosio 10.241 osoba, dok je broj nezaposlenih u decembru 2018. godine iznosio 11.507 osoba. Prosječna neto plaća pokazuje trend rasta: u 2017. godini je iznosila 757 KM, a u 2018. godini 781 KM (Federalni zavod za statistiku). 

Bruto domaći proizvod po glavi stanovnika (BDP/pc) u 2018. godini je iznosio 3.971 KM. 

Grad ima 9 devetogodišnjih i 5 područnih osnovnih škola i 2 srednje škole: JU Gimnazija i JU

Mješovita srednja škola u kojoj se obrazuju kadrovi u oblasti elektrotehnike, mašinstva, poljoprivrede i drvoprerade. Blizina univerzitetskih centara (Tuzla, Zenica i Sarajevo) pruža mogućnost za angažiranje visokostručnih kadrova različitih profila. 

Postoji i nekoliko ustanova kulture: JU TRV Živinice, JU Bosanski kulturni centar itd.

Dominantna privredna grana u gradu Živinice je trgovina, zatim slijede rudarstvo, poljoprivredna proizvodnja, metalna, drvoprerađivačka i prehrambena industrija. 

Strateško opredjeljenje grada Živinice je razvoj poduzetništva u sektorima metalne, drvoprerađivačke i prehrambene industrije koji imaju značajan potencijal za investiranje. 

Uprava ima  kontinuitet saradnje sa privatnim sektorom. 

Na području Živinica posluje nekoliko preduzeća/stranih investitora iz Njemačke, Turske i Austrije. 

Grad raspolaže značajnim potencijalom za razvoj voćarstva, povrtlarstva i stočarstva, šumsko bogatstvo pogoduje razvoju drvne industrije, a posjeduje i značajna rudna bogatstva i mineralne sirovine. Grad vidi potencijal za razvoj i u turizmu (lovni i ribolovni turizam, rekreativni turizam i turizam zasnovan na kulturno - historijskom nasljeđu).

Budžet grada je stabilan i pokazuje trend rasta, te nema dugoročnih kreditnih zaduženja.

Grad Živinice pruža kontinuiranu podršku privatnom sektoru kroz planirana budžetska sredstva

namijenjena podsticanju razvoja preduzetništva ( start up), kao i poljoprivrednom sektoru kroz niz podsticaja. 
Grad Živinice značajno ulaže u razvoj infrastrukture.
Grad Živinice ima odličan geo-strategijski položaj u kontekstu evropskih integracija i međunarodne komunikacije i dobro je prometno povezan sa ostatkom Bosne i Hercegovine i EU preko Hrvatske. Od Sarajeva, glavnog grada BiH Živinice su udaljene 108 km, od Tuzle, koja je administrativno sjedište Tuzlanskog kantona udaljenost je 13 km. Od Hrvatke (EU) udaljenost iznosi 79 km (međunarodni granični prijelaz Orašje), od Srbije 48 km (međunarodni granični prijelaz Karakaj). Najvažniji pravci u drumskom saobraćaju su magistralni put Županja - Tuzla - Sarajevo i regionalni putni pravci Tuzla - Zenica i Tuzla - Bijeljina. Blizina međunarodnih aerodroma (aerodrom Dubrave 4 km, aerodrom Sarajevo 108 km, aerodrom Beograd 211 km i aerodrom Zagreb 320 km, osigurava primjerenu zračnu vezu sa značajnim destinacijama u EU i ostalim dijelovima svijeta. Riječna luka Brčko se nalazi 76 km od Živinica, dok udaljenost od luke Ploče iznosi 288 km.

Grad Živinice ima uspostavljenu mrežu poslovnih zona sa razvijenom infrastrukturom i mogućnostima investiranja u različite privredne grane:

- Poslovna zona Ciljuge II

- Poslovna zona Maline

- Poslovna zona Kasarna Ljubače

- Poslovna zona Novi Grad

- Poslovna zona Aerodrom Ciljuge.

Kontinuirano se ulaže u uređenje postojećih i uspostavljanje novih poslovnih zona

U posebne pogodnosti za investitore spadaju

- skraćeni rokovi provedbe administrativnih postupaka

- sniženi troškovi administrativnih postupaka

- uspostavljen i funkcionalan Centar za biznis

- elektronski registar administrativnih postupaka grada Živinice.

Grad ima Poslovni inkubator za start-up-e i od 2017. godine provodi program podrške start-up.

Raspoloživost prirodnih resursa (poljoprivredno zemljište, šume, rudna bogatstva) i strane kompanije koje već posluju u gradu Živinice

Grad Živinice raspolaže značajnim potencijalom za razvoj voćarstva, povrtlarstva i stočarstva, a šumsko bogatstvo pogoduje razvoju drvne industrije. Rudna bogatstva i mineralne sirovine (mrki ugalj, lignit, nikl, kobalt, krečnjak i kvarci pijesak) su također bitna komponenta privrede. Područje Grada Živinice ima potencijal i za razvoj energetskog sektora baziranog na obnovljivim izvorima energije.

Grad raspolaže sa 29.092 ha zemljišta, od čega je 28,34% poljoprivredno zemljište, na pošumljene površine otpada 36,80%, a preostalih 34,91% su ostala zemljišta (građevinsko, vodene površine i sl.), kao i sa 1.200 ha degradiranog zemljišta nastalog eksploatacijom uglja koje je pogodno za zemljoradnju i zasade voća i vinograda.

Pored ovih informacija u word-u odvojeno trebate dostaviti:

1. Video promo o Vašoj lokalnoj zajednici ili link gdje je prikazan
Welcome Promo video Općine Živinice - YouTube 

2. Brošure, slike, sve što smatrate da je zanimljivo iz Vaše lokalne zajednice koje će da stoje u rubrici O Lokalnoj zajednici. 

Investiraj u Živinice – Grad Živinice (gradzivinice.ba)
INVEST IN ŽIVINICE – Grad Živinice (gradzivinice.ba)
CENTAR ZA BIZNIS – Grad Živinice (gradzivinice.ba)
Grad Živinice planira uspostavu novih poslovnih zona i izgradnju tehnološkog parka - Poslovne novine
3. LOGO lokalne zajednice koji želite da se nalazi na štandu i logo kompanija iz Vaše sredine 

